.
LIEILO

Siri ya wazazi wao ndiyo iliyowatenganisha.
Je, ukweli utawaunganisha tena?

SHIMMY




“AGANO LILILOVUN]JIKA”

NA SHAMIMU "SHIMMY" ESTHER MAKOYE

“PENZI LAO LILIZIKWA NA CHUKI
ZA FAMILIA. JE, MSAMAHA
UNAWEZA KULIFUFUA?”



Shemeji, karibu.
Kabla hatujaanza safari hii, hebu nikuulize kitu.

Umeshawahi kumpenda mtu kiasi kwamba unajua
fika huyu ndiye wako, lakini dunia, familia, au hata
uoga wako mwenyewe ukasimama kati yenu?
Umeshawahi kujiuliza "what if?" kuhusu yule

aliyeponyoka?
Kama jibu ni ndiyo, basi stori hii ni kwa ajili yako.

Tutakutana na Isaya, mwanaume aliyefungwa na

gereza la dhahabu la baba yake, na

Tausi, mwanamke aliyeugeuza moyo wake

uliovunjika kuwa ngome ya chuma.

Miaka mitano iliyopita, walikuwa kila kitu kwa kila

mmoja. Leo, ni maadui.

Lakini hatima, shemeji, ina ucheshi wa ajabu.
Inapenda kuwakutanisha watu waliokuwa wameapa

kutosalimiana tena.



Jiandae kwa safari ya mapenzi, usaliti, siri za familia,

na swali moja kubwa: Je, unaweza kujenga upya

daraja lililobomolewa?
Vuta kiti, fungua moyo wako, na tuanze safari.
Mapenzi tele,

Shimmy.



"Kila wusiku, ninaiota sauti yake. Kila mchana,
ninaichukia kumbukumbu yake. Hiyo ndiyo laana ya

kumpenda adui yako."

— Tausi Kilua

"Waliniambia nichague kati ya wurithi na yeye.
Nikachagua wurithi. Na tangu sitku hiyo, nimekuwa

mastkini kulitko wote."

— Isaya Shabani



ACT 1: THE SETUP

(SEHEMU YA KWANZA:
MAJERAHA YANAFUKULIWA)



SURA YA 1: HARUFU YA MAJUTO MASAKI

Shemeji, kuna wanaume ambao kwa nje
wanaonekana wameshinda maisha. Wanaishi kwenye
zile "apartment" za maana, wanaendesha magari
yanayosababisha watu wageuze shingo, na wana
uwezo wa kulipia bili bila hata kuangalia namba.
Lakini ukiwatazama machoni, unagundua kuna kitu
kinakosekana. Kuna shimo, kuna utupu ambao
hakuna kiasi chochote cha pesa kinachoweza
kuujaza. Huyo ndiye Isaya Jordan Shabani,
mwanaume ambaye kisa chetu kinaanza naye leo

usiku.

Alikuwa amesimama kwenye balcony pana ya
nyumba vyake, iliyoko kwenye moja ya majengo
marefu pale Masaki. Sio zile za juu sana, lakini ya
kutosha kuipa Dar es Salaam ionekane kama ramani
iliyotandikwa kwa taa. Upepo mwanana wa bahari
ulikuwa unavuma, ukipunguza ukali wa joto la jioni,

lakini Isaya hakuwa anahisi ule ubaridi.



Akili yake ilikuwa mbali, imezama kwenye mawazo
mazito kuliko kina cha Bahari ya Hindi iliyokuwa

mbele yake.

Mkononi, alikuwa ameshikilia glasi nzito, ndani yake
kukiwa na kile kinywaji cha watoto mjini John
Walker Double Black “Mnyamwezi”. Alikuwa
ameishikilia kwa muda mrefu, barafu ilishayeyuka na
kupoteza nguvu yake. Hakuwa anakunywa kwa
starehe; alikuwa anaitumia kama dawa ya ganzi, dawa

ambayo usiku huu ilikuwa imeshindwa kufanya kazi.

Ghafla, mlio maalum wa simu yake ulipasua ukimya.
Alikuwa ameuset kwa ajili ya mtu mmoja tu. Kuona
jina "MZEE" likiwaka kwenye skrini, Isaya alishusha
pumzi ndefu, kama anajiandaa kuingia vitani.
Akanyoosha mabega yake na kuvaa ile sura yake ya

kikazi, ile "mask" iliyomzoea.
"Baba," alijibu, sauti yake ikiwa imetulia, bila hisia.

Upande wa pili, sauti ya Mzee Jordan Shabani, nzito
na yenye mamlaka, ilisikika. "Isaya. Maandalizi ya

kesho yamekamilika?"



"Ndiyo, baba. Timu imepitia kila kitu."

"Vizuri," Mzee Shabani alisema. Isaya aliweza kum-
imagine amekaa kwenye kiti chake cha ofisi,
akitabasamu kwa dharau. "Hii ndio nafasi yetu ya
mwisho ya kuwamaliza hawa Kilua. Huyo binti yao,
yule Tausi, anajifanya kichwa ngumu. Kesho, mfinye.

Mwonye nani ni bosi. Hakuna huruma."

Jina "Tausi." Lilikuwa kama kijinga kidogo
kilichomchoma Isaya kwenye kidonda ambacho
hakijawahi kupona. Alifumba macho kwa sekunde.

"Nimekuelewa, baba."

"Nataka wushindi, sio hadithi," Mzee Shabani

alimaliza na kukata simu.

[saya alibaki ameshikilia simu, akihisi hasira ikipanda
kutoka tumboni na kumkaba kooni. Alitamani
kuirusha ile simu baharini. Badala yake, aliweka
ngumi yake kwenye uzio wa kioo wa balcony,
akiukandamiza kwa nguvu, vidole vyake

vikitetemeka, akizuia msukumo wa kuvunja kitu.



Aliingia ndani, kwenye sebule yake kubwa
iliyopambwa kwa urembo lakini iliyokosa uhai.
Akaenda moja kwa moja kwenye meza yake ya kazi,
iliyotengenezwa kwa mbao nzito. Akafungua droo ya
juu. Chini ya mafaili ya biashara, akatoa kitu kidogo,

kilichofichwa kwa umakini.

I[likuwa ni picha ndogo ya pasipoti, iliyoanza

kuchakaa kwenye pembe zake.
Ilikuwa ni picha ya Tausi Khalfan Kilua.

Sio huyu Tausi wa sasa, mwanamke imara
anayejulikana kwa ukali wake kwenye meza ya
mazungumzo. Hapana. Huyu alikuwa Tausi wa
zamani. Tausi wa chuo. Macho yake kwenye ile picha
yalikuwa yanacheka, yamejaa ndoto. Tabasamu lake
lilikuwa pana, la kweli, lisilo na hofu. Huyu alikuwa

Tausi wake. Tausi aliyempenda. Tausi aliyemwacha.

Isaya aliigusa ile picha kwa ncha ya kidole gumba
chake, taratibu, kana kwamba anaogopa kuifuta ile

kumbukumbu.



Harufu ya majuto, harufu ambayo hakuna pafyumu

aliyowahi kuvaa iliyoweza kuificha, ilimjaa tena.

Alinong'ona kwa sauti ya chini, sauti ambayo ni yeye

pekee na kuta za ile nyumba ndizo ziliwahi kuisikia.

"Nilikuumiza mara moja, Tausi. Sitaruhusu
bl

nikuumize tena."

Alikuwa haongelei biashara. Alikuwa haongelei
kushinda au kushindwa kwenye kikao cha kesho.
Alikuwa anaongelea vita kubwa zaidi. Vita iliyokuwa

ndani ya moyo wake.



SURA YA 2: NGOME YA KIJITONYAMA

Kama kuna kitu Tausi Kilua alijifunza kutoka kwa
baba yake, ni kwamba heshima haiji kwa kuomba,
inajengwa. Na ofisi ya "Kilua Transporters," ingawa
haikuwa na vioo virefu wala viyoyozi vya kisasa,
ilikuwa imejengwa kwa heshima. Ilikuwa na harufu
ya "diesel" iliyochanganyika na harufu ya chai ya
rangi, harufu ya kazi halisi. Kuta zake zilikuwa na
madoa ya miaka mingi ya "hustle," na picha za malori
ya zamani aina ya "Bedford" zilikuwa zimetundikwa

kama medali za ushujaa. Hii ilikuwa ngome yake.

Tausi alikuwa amesimama katikati ya yadi, akimpa
maelekezo mmoja wa madereva wake wakongwe,
Mzee Jumanne. Alikuwa amevaa gauni lake la vitenge
la kazi, rangi ya bluu na njano, lililomshika vizuri
lakini kwa adabu. Alitembea kwa kujiamini,
mchanga wa yadi ulijaa kwenye viatu vyake vya

"flats," lakini hakujali.



"Babu, nataka uhakikishe lile lori la Mbeya linapewa
'service’ kamili kabla halijaondoka. Angalia 'brake
fluid,' angalia na matairi. Sitaki visahani," alisema

kwa sauti thabiti lakini isiyo na dharau.

"Usiwe na shaka, bosi mdogo. Kila kitu kitakuwa
sawa," Mzee Jumanne alijibu kwa heshima, heshima

ambayo Tausi aliipata kwa kufanya kazi nao, sio kwa

kurithi.

Baada ya kuhakikisha kila kitu kiko sawa, aliingia
ndani ya nyumba yao, ambayo ilikuwa imeungana na
ofisi. Nyumba ya kawaida ya Kijitonyama, yenye sofa
zilizochoka kidogo lakini safi, na picha za familia
zilizopangwa kwa upendo ukutani. Akamkuta baba
yake, Mzee Khalfan Kilua, amekaa kwenye kiti chake
anachokipenda, akiangalia nje dirishani. Ule moto
wa ujana ulikuwa umezimika machoni pake,

ukibakiza majivu ya uchovu na maumivu ya zamani.

"Baba, chai yako," Tausi alisema kwa sauti laini,

akimwekea kikombe mezani.



Mzee Kilua aligeuka, akatabasamu kidogo. "Asante,
malkia wangu." Alimshika mkono Tausi, mkono
wake ukiwa umekakamaa lakini wenye joto. "lle

barua... barua ya wale nyoka imefika, si ndiyo?"

Tausi alikunja uso kidogo, chuki ikipita machoni

pake kama wingu jeusi. Akaitikia kwa kichwa.

"Kumbuka walivyotufanyia, mwanangu," Mzee Kilua
aliendelea kwa sauti ya chini. "Walituzika tukiwa hai.
Usiwaamini. Hasa yule mtoto... damu ya Shabani ni

ya hila."

Tausi alihisi kisu kikimchoma moyoni. Sio tu kwa
ajili ya baba yake, bali kwa ajili yake mwenyewe.

Akaaga na kwenda chumbani kwake.

Chumba chake kilikuwa simple, lakini kilikuwa na
kila kitu kinachomwakilisha yeye. Rundo la vitabu
vya biashara na riwaya kwenye meza, na ukutani,
picha yake akiwa amemkumbatia baba yake siku ya
mahafali yake UDSM.



Akafungua kabati lake, na nyuma ya nguo zake za
kikazi, akatoa kitu alichokuwa hajakigusa kwa miaka

mitano.

Lilikuwa ni gauni. Gauni jeupe la "lace," lile
alilolinunua kwa ajili ya sherehe ya uchumba wake

na Isaya. Sherehe ambayo haikuwahi kutokea.

Alilikumbatia lile gauni, akifumba macho. Harufu ya
zamani, harufu ya matumaini yaliyokufa, ilimjaa
puani. Akakumbuka siku ile Isaya alipomwacha pale
Mlimani City, maneno yake baridi yakimchoma
kama barafu. Hakulia mbele yake. Alisubiri hadi
afike nyumbani, akajifungia chumbani, na kulia hadi
machozi yakamwishia. Kuanzia siku hiyo, alijenga
ukuta kuzunguka moyo wake. Ukuta imara, ambao

hakuna mwanaume aliyewahi kuuvunja.

Sasa, alilikunja lile gauni kwa hasira, kama anakunja
kumbukumbu zenyewe, na kulirudisha kwenye kina
cha kabati. Machozi yalikuwa yanamlenga, lakini
aliyafuta haraka. Hakuna kulia tena. Sio kwa ajili ya

Isaya Shabani.



Akaenda mbele ya kioo chake. Akamtazama yule
mwanambke aliyekuwa anamwangalia. Sio tena yule
msichana wa miaka 23 aliyeamini kwenye hadithi za
mapenzi. Huyu alikuwa mwanamke. Shujaa. Mlinzi

wa ngome yake.

Akajitazama machoni, akajipa ahadi. Kwa sauti ya
chuma, iliyojaa maumivu yaliyogeuzwa kuwa nguvu,

akanong'ona.

"Kesho, ataiona Tausi mpya. Sio yule mjinga wa

zamani."



SURA YA 3: UWANJA WA VITA WA KIOO

Shemeji, kuna sehemu ukiingia tu unajua hapa sio
mahali pa mchezo. Chumba cha mikutano cha
"Shabani Logistics" kilikuwa hivyo. Kilikuwa cha
baridi, sio tu kwa sababu ya kiyoyozi kilichowashwa
kwa nguvu, bali kwa jinsi kilivyokuwa kimya na cha
kifahari. Meza ndefu ya mbao iliyong'aa kama kioo,
viti vyeusi vya ngozi vilivyopangwa kwa mstari, na
ukuta mmoja ukiwa wa kioo, ukiionyesha Dar es
Salaam kutoka juu. Hapa ndipo maamuzi ya
mamilioni  yalifanyika. Hapa ndipo himaya

zilijengwa na kubomolewa.
Leo, kilikuwa uwanja wa vita binafsi.

Tausi Kilua aliingia. Hakuingia kama mtu anayekuja
kuomba, aliingia kama malkia anayeingia kwenye
eneo la adui. Alikuwa amevalia gauni la kitenge la
kijivu na chekundu, lililomkaa vizuri na kuonyesha

umakini.



Nywele zake alikuwa amezibana kwa nyuma kwa
ustadi. Alitembea kwa hatua za kujiamini, sauti ya
visigino vyake ikisikika kwenye sakafu iliyong'aa.
Alisalimia wajumbe wengine kwa kichwa, lakini
macho yake vyalimpuuza kimakusudi yule
mwanaume aliyekaa kwenye kiti kikuu upande wa

pili wa meza.

Isaya Shabani alihisi uwepo wa Tausi kabla hata
hajamuona. Ilikuwa kama umeme mdogo uliopita
hewani. Alipoinua macho na kumwona, alihisi
pumzi inamkata. Huyu hakuwa yule Tausi wa chuo.
Hakuwa yule msichana mwenye tabasamu la wazi na
macho yaliyojaa matumaini. Huyu alikuwa
mwanamke. Mwanamke aliyevaa maumivu yake
kama vazi la kivita. Alikuwa amekomaa, amependeza
zaidi, na alikuwa na aura ya hatari. Isaya alihisi tumbo
lake linamsokota, mchanganyiko wa mvuto na hatia.
Akajikuta anajikunja kidogo kwenye kiti chake,

akijificha nyuma ya suti yake ya bei mbaya.



Baada ya utangulizi mfupi kutoka kwa mwanasheria,
ilikuwa zamu ya Tausi. Akasimama, akachukua
"remote" ya projekta, na akageuka kuwatazama.
Macho yake yalipita kwa kila mtu, na yakatua kwa

[saya kwa sekunde moja, yakiwa baridi kama barafu.

"Asanteni kwa muda wenu," alianza, sauti yake ikiwa
ya chuma, tulivu, na yenye kujiamini. "Niko hapa
kuwapa picha halisi ya 'Kilua Transporters', sio ile

inayochorwa na propaganda."

Akaanza kuonyesha "slides" zake. Takwimu, grafu, na
namba. Alikuwa anazungumza kwa weledi, akitumia
maneno kama "asset value,” "depreciation," na
"operational capacity" kuonyesha kuwa ingawa
walikuwa na changamoto ya mitiririko wa pesa,
msingi wa kampuni ulikuwa bado imara. Alikuwa

anawashambulia kwa silaha yao wenyewe: namba.

[saya alikuwa anamsikiliza, akivutiwa na weledi
wake. Alijua Tausi alikuwa na akili, lakini hakujua

alikuwa amekuwa "genius" kiasi hiki.



Alijisikia chembe ya fahari, ambayo aliizima haraka

na kujikumbusha kuwa huyu ni adui.

Tausi alifika kwenye "slide" yake ya mwisho. Ilikuwa
inaonyesha picha ya lori lao la kwanza, Mzee Kilua
akiwa amesimama kando yake, akiwa bado kijana na
mwenye nguvu. "Kama mnavyoo..." Alitaka kusema,
"Kama mnavyoona, thamani yetu sio tu namba, ni

historia na uaminifu..."

Lakini alipoutazama ule umati, macho yake yakatua
tena kwa Isaya. Na kwa sekunde moja, hakuona yule
COO wa "Shabani Logistics." Alimuona Isa. Isa wa
zamani. Isa aliyewahi kumwambia, "Siku moja

tutakuwa na himaya yetu, Tausi. Mimi na wewe."

Kumbukumbu ilimpiga kama radi. Moyo wake
ukalipuka kwa maumivu. Maneno yakapotea. Akili
yake ikawa tupu. Akasimama pale, kimya, mdomo
ukiwa umefunguka kidogo, akijaribu kukumbuka
alichotaka kusema. Aibu ilianza kumpanda, ikitishia

kubomoa ule ukuta wote alioujenga.



Chumba kilikuwa kimya. Wajumbe walianza
kutazamana. Isaya aliona hofu na aibu kwenye macho
ya Tausi. Aliona ule ukuta wake wa chuma ukipata
ufa. Na hapo, ule uadui wote ukayeyuka. Alimuona

tu Tausi. Tausi wake, akiwa anahitaji msaada.

Bila kufikiria, akainua sauti yake, tulivu lakini ya

kutosha kujaza chumba.

"Samahani, Bi. Kilua," alisema, akivuta "attention" ya
kila mtu. "Nadhani 'point' yako, kama sikosei, ni
kwamba 'goodwill' na 'brand loyalty' yenu ni 'asset'
isiyoonekana kwenye vitabu. Ni thamani iliyojengwa

kwa miaka. Niko sahihi?"

Tausi aliinua macho yake yaliyokuwa yamejaa
mshtuko na kumtazama. Isaya alikuwa amemwokoa.
Adui yake alikuwa amemwokoa. Macho vyao
yaligongana na kufungiana. Kwa sekunde chache,
hakukuwa na chumba cha mikutano. Hakukuwa na

wajumbe.



Hakukuwa na vita vya familia. Walikuwepo wao tu
wawili, wakiwa wamesimama kwenye magofu ya

agano lao la zamani, na dunia ikasimama.



SURA YA 4: SHERIA ZA MCHEZO MPYA

Dunia haikusimama kwa muda mrefu. Mara tu baada
ya Tausi na baba yake kuondoka, simu ya Isaya ililia.
Hakuhitaji hata kuangalia skrini. Alijjua ni nani.

Alishusha pumzi na kupokea.

"Umelegea sana!" sauti ya Mzee Shabani ilinguruma
kwenye simu, bila hata salamu. "Sikukutuma
umtetee yule binti! Nilikwambia uwamwage, sio

uwasaidie!"

Isaya alifumba macho, akijaribu kutuliza hasira
iliyokuwa inataka kulipuka. Kwa mara ya kwanza,
hakujisikia kama mtoto anayefokewa. Aljjisikia kama
mwanaume anayepingwa. "Tunahitaji namba zao
halisi, baba," alijibu kwa sauti ya mkato, tulivu lakini
yenye uzito. "Hatuwezi kununua kampuni kwa

makisio. Ujanja hautaokoa biashara."

Kulikuwa na kimya cha sekunde chache upande wa
pili, kimya cha mshtuko. Mzee Shabani hakuwa

amezoea kujibiwa.



"Fanya unachotakiwa kufanya," aling'ata maneno.
"Lakini usije kunilaumu matokeo yake." Simu
ilikatwa. Isaya aliitazama, akihisi mzigo mpya, mzigo

wa uasi, ukianza kumlemea mabegani.

Wakati huohuo, kwenye gari lao lililochoka, Tausi
alikuwa kimya, akili yake ikiwa bado kwenye kile
chumba cha mikutano. Alikuwa anajaribu kuufuta
ule mtazamo wa Isaya machoni pake—ule mtazamo

uliomkumbusha Isa wa zamani.

"Walitaka kutudharau, lakini niliwakabili," alisema
kwa sauti ya juu, akijaribu zaidi kujiaminisha yeye

mwenyewe kuliko kumwambia baba yake.

Mzee Kilua, aliyekuwa amekaa kando yake, aligeuka
na kumtazama kwa macho vyake vyaliyochoka.
"Ulipambana vizuri, malkia wangu. Lakini kuwa
makini. Hasa na huyo mtoto." Alinyamaza kidogo,
kisha akaongeza kwa sauti ya chini, "Nyoka huzaa

nyoka, Tausi. Usisahau hilo."

Maneno yale yalimchoma Tausi kama mwiba.



Yalikuwa ni ukumbusho wa baridi wa yale maumivu
ya zamani. Alijua baba yake alikuwa sahihi, lakini
kwa nini sehemu ya moyo wake ilikuwa inataka
kupinga? Kwa nini kitendo kile kidogo cha Isaya
kumtetea kilikuwa kinajirudia akilini mwake kama

wimbo?

Usiku huo, Isaya alishindwa kulala. Akili yake
ilikuwa inafanya kazi kwa kasi. Alijua sasa, baada ya
kumjibu baba yake vile, mchezo umebadilika.
Hangeweza tena kutegemea taarifa za juu juu.
Alihitaji ukweli. Na alijua mtu pekee anayeweza

kumpa huo ukweli ni Tausi.

Alikaa mbele ya kompyuta yake, vidole vyake vikielea
juu ya "keyboard" kwa muda. Akatafakari. Kisha
akaanza kuandika. Sio meseji. Sio simu. Aliandika
email. Email rasmi, ya kikazi, isiyo na hisia. Njia
pekee aliyojua ingeweza kumfikia Tausi bila kuamsha

ukuta wake.



Kwa: Tausi Kilua, General Manager, Kilua
Transporters.

Kutoka: Isaya Shabani, COO, Shabani Logistics.
Kichwa: Kuhusu Uchambuzi wa Kina wa Nyaraka

(Due Diligence).
"Bi. Kilua,

Baada ya kikao cha leo, nimeona kuna wmuhimu wa
kufanya uchambuzi wa kina wa nyaraka zetu za kifedha

tli kubarakisha mchakato na kubakikisha uwaz.

Il kuepuka upotoshaji kutoka kwa timu zetu,
napendekeza mimi na wewe, kama viongozi wakuu,
tupitie nyaraka hizi mubimu pamoja. Napendekeza

tukutane jioni, baada ya saa za kazz, ili tuwe na utulivu.

Tafadbali niyjulishe kama wuko tayari kuendelea na

utaratibu huu.

Wako katika kaz,
Isaya Shaban:."



Alisoma ile email mara mbili. Ilikuwa baridi, rasmi,
na ya kibiashara. Lakini chini ya maneno yale yote,
kulikuwa na ombi moja: "Tafadhali, ongea na mimi

tena." Akafumba macho na kubonyeza "Send."

Tausi alikuwa chumbani kwake, akijaribu kusoma
kitabu lakini maneno yalikuwa yanacheza tu mbele
ya macho yake. Akasikia mlio wa email kwenye simu
yake. Akaifungua kwa shingo upande, akitarajia ni

taarifa nyingine ya propaganda.

Alipoona jina la Isaya, moyo wake ulidunda kwa kasi
isiyo ya kawaida. Akaisoma email. Akaiona ile nafasi
aliyokuwa anaiacha wazi. Nafasi ya kukutana naye,
peke yao. Aliona mantiki ya kibiashara, lakini alihisi

na kitu kingine. Alihisi ombi lililofichika.

Sehemu moja ya akili yake ilipiga kelele, "Kimbia!
Huu ni mtego!" Lakini sehemu nyingine, ile seshemu
ndogo aliyoijaribu kuizika kwa miaka mitano,
ilinong'ona, "Unataka kujua kwanini alikusaidia.

Unataka kumuona tena."



Aljjichukia kwa udhaifu huo. Akajichukia kwa jinsi
moyo wake ulivyokuwa unamsaliti. Kwa vidole
vilivyokuwa vinatetemeka kidogo, akajibu ile email.

Hakuhitaji maneno mengi.
Neno moja tu.
"Nimekubali."

Akabonyeza "Send," na mara moja akajuta. Na
kutamani. Vyote kwa wakati mmoja. Mchezo
ulikuwa umeanza, na sasa, yeye na Isaya walikuwa

wameweka sheria zao mpya.



